
Zà ghe semo, zà smontemo

     Zà sentimo a dir pur tropo

     Che a un gran fiasco s'esponeno

     Perchè el numero xè tropo,

Che le Pin de fondo amabile

     No lo xè coi forestieri

     Che per farlo inesorabile 22

     Gh'è dei ordini severi.

Chi sta là come bocali

     Passegiando la Peata

     Chi presenta momoriali

     Chi bestemia chi se grata.

E mi franco col mio muso

     A le Pin dimando udienza

     Trovo grazia, vado suso

     Son davanti a so zelenza,

„ Co le lagrime sui ochi

     (Digo a lu tuto tremante 23

     Abrazandoghe i zenochi)

     „ Se presenta comandante,

„ Un che nato a Lendenara

     „ Con famegia e con contea

     „ Prova in lù la sorte amara

     „ De l'eroe de l'Odissea;

„ Un che vitima e zogatolo

     „ De una porca buzzerona

     „ Come el sorze nel cubatolo

     „ Xè cascà ne la so mona.

„ L'è signor ma in sta penuria

     „ Tuti à fato qualche stoco

     „ Co sta strazza de lusuria

     „ Quai se torno a Malamoco.

